
Testemant de jean fayet del terme

Au nom de dieu soict scaichent tous p(rese)ntz
et advenir que l an mil six cens treze et le dixie(me)
jour du moys de juilhet avant midy au lieu du
terme visconte de villemur et dans la ma(is)on du
testateur bas nommé au dioceze bas montaub(an)
e(t )sen(echau)cee de th(ou)l(ouse) regnant n(ot)re souverain prince
louys trezie(me) du nom par la grace de dieu
roy de france et de navarre, pardevant moy
not(air)e royal soubz(sig)ne personnellement
estably jean fayet forgeron dud(it) lieu du terme
lequel gisant dans son lict de la salle basse
de sa ma(is)on dettenu de certaine maladye
corporelle toutesfoys estant en ses bons
sens jugemant memoire et cognoissance bien
voyant oyant e(t )parlant considerant n( )y
avoir rien de plus certain que la mort
ny rien de plus incertain que l'heure d'icelle
de gré non induit ny suborné de personne
comme a declaré a faict et ordonné son
testemant noncupatif en la forme et maniere
que s ensuict, en premier lieu a
recommandé son ame a dieu pere filz e(t )s(ain)t esprit
le pryant tres humblemant que lors que
son ame sera separée de son corpz la( )veulhe

recepvoir en( )son paradis celeste la ou sont les
bien heureux item a vouleu et ordonné que
appres que son ame sera separée de son corpz
icelluy soict ensepvely au simintiere dud(it) lieu
del terme selon la forme de la relligion
catholique appostholique romaine de laquelle
ila faict e(t )faict proffession remettant
ses honneurs feunebres a la discrection de
ses heri(tier)s bas nommés / et venant a
dispozer de ses biens et hereditté a dict
et ordonné veu et entend led(it) testateur que
jeanne delmas sa femme aye l'administra(ti)on
et gouvernemant tant de ses biens que
des personnes de ses filz et filhes tant
qu'ilz seront en bas aage et qu'elle vivra
tenant vye viduelle et honneste sans luy
pouvoir estre demandé aucung compte de lad(ite)
administra(ti)on par sesd(its) enfans et heri(tiers) baz
nommés sinon au cas elle viendroict a( )ce
remarier (t )sans toutesfois qu'elle puisse



vendre ou aliener aucungs de sesd(its) biens
sinon en cas de necessitté / item veut
et ordonne led(it) testateur qu'incontinant appres
son deces soict faict bon et deub invantaire de
tous et checungs ses biens tant meubles

que immeubles par moy d(it) not(air)e soubz(sig)ne ou
au(tr)e not(air)e premier requis en mon absence a la
dilligence de sad(ite) femme item a donné
et legué donne et legue led(it) testateur a
jeanne, raimonde et autre jeanne fayettes
ses filhes legitimes et naturelles et de lad(ite)
delmas sa femme a checune d'icelles la
somme de ]cinqu[ soixante livres t(ournoi)z payables
par ses heri(tier)s baz nommés lors que
se colloqueront en mariage et cepandant
jusques a( )ce seront nourries et entretenues
sur sesd(its) biens en travalhant en iceux
de leur pouvoir et rendant l'honneur et
]reverance[ obeyssance que doibvent a lad(ite)
delmas leur mere moyenant quoy les
faict ses heri(tiers) partculiers et ne puissent
rien plus prethendre et demander sur sed(its)
biens et hereditté a( )ses her(itier)s cy appres
nommés / et en tous et checuns ses
au(tr)es biens meubles immeubles ]droictz[ noms
droictz voix et actions que luy compettent
et appartiennent de p(rese)nt ou a l'advenir a
faictz e(t )institués ses her(itier)s universelz et
generaux et de sa propre bouche les a

nommés assavoir est berengon raimond
e(t )jean fayetz fre(re)s ses enfans legitimes et
naturelz et de lad(ite) delmas checun d eux pour
un troy(sie)me esgallem(en)t et a partager et
divizer entr'eux lors que seront d'aage
compettant et au cas l'un ou deux
de sesd(its) enfans et her(iti)ers viendront a deceder
sans enfans de legitime mariage procreés
veut et ordonne led(it) testateur que sesd(its)
biens et hereditté viennent et appartiennent
aux au(tr)es deux esgallemant ou au der(ni)er
survivant en ceste maniere et sy tous
trois viennent a deceder sans enfans de
legitime mariage comme dict est veut
et entend que lad(ite) hereditté vienne et
appartienne de palin droict ausd(ites) jeanne
raimonde et au(tr)e jeanne fayette ses



filhes lesquelles aud(it) cas il substitue
esgallemant a cesd(its) enfans et her(iti)ers
et tel a dict estre son testemant
noncupatif et derniere volonté cassant
revoquant et annullant tous au(tr)es
testemans codicilles et donna(ti)ons par
luy cy devant faictz le p(rese)nt demeurant

seul valab(le) par droict de testemant ou codicille
ou donna(ti)on ou dispozi(ti)on de derniere volonté
et par tout au(tr)e droict uz estil que
mieux pourra valloir sy a pryés et requis
les tesmoingz cy appres nommés e(t )par luy 
l'un appres l au(tr)e recogneus d'en estre
memoratif pour en pourter tesmoignage
de veritté quand besoing seroict et a
moy jean custos not(air)e royal dud(it) vill(emu)r
de luy en rettenir acte de testemant ce
qu'ay faict en presences de jean
pegue, jean esquié d(it )segurat, anthoine
riviere, vincens terrailh ]arnaud[ andrieu esquié
filz de bernard, arnaud garrel laboureurs
jean navech cousturier, jean montet
forgeron les hab(itan)tz dud(it) lieu du terme
e(t )jean bascoul praticien de villemur
soubz(sig)ne avec moy d(it) not(air)e led(it) testateur
et les au(tr)es tesmoingz ont dict ne
savoir.

     Bascoul, p(resen)t 

               (Custos, n'a pas signé)

